
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը).
Հայաստանի Հանրապետության կառավարության որոշման նախագիծը բխում է` Հայաստանի Հանրապետության 2023 թվականի պետական բյուջեով 1041. «Մեծ նվաճումների սպորտ» ծրագրի 12002. «ՀՀ հավաքական թիմերի գլխավոր և ավագ մարզիչների վարձատրություն և աշխարհի չեմպիոններին, օլիմպիական խաղերի և շախմատի համաշխարհային օլիմպիադայի մրցանակակիրներին պատվովճարի հատկացում» միջոցառումը՝ ամբողջ ծավալով իրականացնելու  և Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման պահանջները կատարելու, ինչպես նաև վերոնշյալ ծրագրի 12006 «ՀՀ «Տարվա լավագույն մարզիկներ» մրցույթի կազմակերպում, անցկացում և հաղթող ճանաչված մարզիկների պարգևատրում» միջոցառման իրականացման անհրաժեշտությունից:                                                                  
 Ընթացիկ իրավիճակը և խնդիրները.
[bookmark: _GoBack]Հայաստանի Հանրապետության 2023 թվականի պետական բյուջեով 12002. «ՀՀ հավաքական թիմերի գլխավոր և ավագ մարզիչների վարձատրություն և աշխարհի չեմպիոններին, օլիմպիական խաղերի և շախմատի համաշխարհային օլիմպիադայի մրցանակակիրներին պատվովճարի հատկացում» միջոցառմանը հատկացված է 171,198.0 հազար դրամ: Համաձայն Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման N 3 հավելվածով հաստատված կարգի 4-րդ կետի՝ պատվովճար ստանալու համար թվով 6 մարզիկ մինչև ընթացիկ տարվա նոյեմբերի 30-ը ներկայացել են ՀՀ ԿԳՄՍ նախարարություն և ստորագրել հանրապետությունում գտնվելու մասին հայտարարությունը: Ուստի, հիմք ընդունելով վերոնշյալ որոշման N 3 հավելվածով հաստատված կարգի 2-րդ կետը՝ համաձայն որի միևնույն մարզիկը կարող է ստանալ երկու պատվովճար այն դեպքում, երբ դարձել է և՛ աշխարհի չեմպիոն, և՛ օլիմպիական խաղերի չեմպիոն (շախմատի համաշխարհային օլիմպիադայի չեմպիոն) կամ և՛ աշխարհի չեմպիոն, և՛ օլիմպիական խաղերի մրցանակակիր (շախմատի համաշխարհային օլիմպիադայի մրցանակակիր) և յուրաքանչյուր մարզիկին չի կարող տրամադրվել երկուսից ավելի պատվովճար, անհրաժեշտություն է առաջացել երկու  աշխարհի չեմպիոնների, օլիմպիական խաղերի երեք մրցանակակիրների և  մեկ  շախմատի համաշխարհային օլիմպիադայի չեմպիոնին  հատկացնել վերջիններիս պատվովճարը՝ ընդհանուր 12,000.0 հազար դրամ: Հաշվարկը կցվում է:
Միաժամանակ Հայաստանի Հանրապետության կրթության, գիտության, մշակույթի և սպորտի նախարարի 2021 թվականի նոյեմբերի 24-ի N 1997-Ա հրամանի համաձայն 12006. «ՀՀ «Տարվա լավագույն մարզիկներ» մրցույթի կազմակերպում, անցկացում և հաղթող ճանաչված մարզիկների պարգևատրում» միջոցառումը կազմակերպելու և իրականացնելու նպատակով՝ 2023 թվականի պետական բյուջեով հատկացված է 51,500.0 հազար դրամ՝ քվեարկության արդյունքում ՀՀ տարվա 10 լավագույն ճանաչված մարզիկներին առանց հարկերի և տուրքերի 5,000.0 հազար դրամ տրամադրելու (50,000.0 հազար դրամ) և կազմակերպչական աշխատանքներт իրականացնելու համար (1,500.0 հազար դրամ): Պահանջվում է լրացուցիչ 12,500.0 հազար դրամ (10x1,250.0=12,500.0 հազ. դրամ) նշյալ անձանց պարգևատրման մասով առաջացող հարկային պարտավորությունները վճարելու համար:                                     
Կարգավորման նպատակը և բնույթը.
Անհրաժեշտություն է առաջացել 1162. Գիտական և գիտատեխնիկական հետազոտությունների ծրագիր» ծրագրի «11005. «Գիտական և գիտատեխնիկական պայմանագրային (թեմատիկ) հետազոտություններ» միջոցառման համար նախատեսված գումարից 24,500.0 հազար դրամ ուղղել «1041. Մեծ նվաճումների սպորտ» ծրագրի «12002. ՀՀ հավաքական թիմերի գլխավոր և ավագ մարզիչների վարձատրություն և աշխարհի չեմպիոններին, օլիմպիական խաղերի և շախմատի համաշխարհային օլիմպիադայի մրցանակակիրներին պատվովճարի հատկացում» միջոցառմանը՝ 12,000.0 հազար դրամ և «12006. ՀՀ «Տարվա լավագույն մարզիկներ» մրցույթի կազմակերպում, անցկացում և հաղթող ճանաչված մարզիկների պարգևատրում» միջոցառմանը՝ 12,500.0 հազար դրամ: 
   Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Վերաբաշխումը կատարվում է Հայաստանի Հանրապետության կրթության, գիտության, մշակույթի և սպորտի նախարարության 2023 թվականի պետական բյուջեի շրջանակում ընդհանուր հատկացումների հաշվին և Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:
Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման հնարավորություն կտա ապահովելու ՀՀ կառավարության 2015 թվականի օգոստոսի 13-ի N 925-Ն որոշման պահանջները, արդյունքում ստեղծելով հնարավորություն՝ մարզիկներին ոգեշնչելու, խրախուսելու և մեծարելու համար: 
«Կապը ռազմավարական փաստաթղթերի հետ. 
Հայաստանի վերափոխման ռազմավարություն 2050, Կառավարության                  2021-2026 թթ. Ծրագիր, ոլորտային և/կամ այլ ռազմավարություն» 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
1. Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
1. Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլտեղեկություններ.                                                                                                            Չկան:


